
Il-mard huwa waħda mill-għamliet tat-tbatija li tgħakkes lill-bniedem, partikularment il-mard li ma 
hemmx fejqan għalih u dak kroniku. Il-mard ma jagħmilx għażla bejn persuna kbira jew żgħira, għanja 
jew fqira, għarfa jew nieqsa mit-tagħlim.

Il-marid, partikularment min għandu mard serju, jgħaddi mill-mumenti tal-“agunija”. Il-kelma 
“agunija” ġejja mill-kelma Griega “agone” li tfisser taqbida. Il-bniedem marid, aktar u aktar meta l-mard 
ikun daħal ’il ġewwa, ikollu taqbida interjuri. Ikollu taqbida fiżika għax jipprova jiġġieled kontra l-marda 
bit-tama li jikseb lura saħħtu; ikollu taqbida emozzjonali għaliex jibda jħoss li ser ikollu jinfatam minn 
dak kollu li jkun rabat qalbu miegħu, partikularment minn dawk li jħobb; imbagħad ikollu wkoll taqbida 
spiritwali għaliex jibda jagħmel ċerti mistoqsijiet importanti li forsi qatt ma jkun wiżinhom bis-serjetà 
li jixirqilhom: dawn jistgħu jkunu mistoqsijiet dwar x’sens fiha t-tbatija, x’tifsira għandha l-ħajja li tkun 
ser tintemm, u oħrajn. L-istess mistoqsijiet eżistenzjali jinbtu fil-qalb ta’ dawk li jkunu qrib il-bniedem 
li jbati.

Quddiem din il-karba tal-bniedem marid aħna ma nistgħux nibqgħu indifferenti. Ġesù nnifsu kellu 
mħabba preferenzjali lejn il-morda. Fl-Evanġelju niltaqgħu ma’ għadd ta’ ġrajjiet fejn Ġesù “fejjaq lil 
dawk li kienu jeħtieġu fejqan” (Lq 9, 11). Lill-Appostli huwa “bagħathom ixandru s-Saltna ta’ Alla u 
jfejqu l-morda” (Lq 9, 2). Għalhekk, fuq l-eżempju tal-Imgħallem Divin, il-Knisja dejjem uriet għożża 
kbira lejn il-morda. Kif jikteb San Pawl, “jekk (fil-komunità) membru jbati, inbatu lkoll miegħu” (1 Kor 
12, 26). L-istorja tal-Knisja hija miżgħuda b’inizjattivi li jixhdu kemm il-Knisja kienet pijuniera fil-qasam 
tal-kura tal-morda.

Daqskemm hija importanti l-kura medika (cure), daqshekk ieħor jew aktar hija meħtieġa l-kura 
affettiva (care). L-assistenza medika għandha bżonn wiċċ uman biex il-proċess tal-fejqan jiġi “umanizzat”. 
Dan ifisser li l-marid, anki meta l-fiżiku tiegħu jitlef il-ġmiel u s-saħħa, jibqa’ jgawdi rispett għax huwa 
l-ġisem ta’ persuna umana li qatt ma titlef id-dinjità tagħha; anzi, aktar ma jitlef l-awtonomija, aktar 
għandu jkun irrispettat u meqjum. Gwaj meta lill-marid nibagħtulu messaġġ li, minħabba l-kundizzjoni 
tiegħu, irridu “neħilsu” minnu” – jekk nagħmlu hekk, inkunu qtilnieh qabel il-waqt. Kura b’wiċċ uman 
timplika aktar sensibbiltà lejn il-marid, aktar preżenza miegħu, aktar ġenerożità.

Il-marid ikollu bżonn li nwasslulu mhux biss l-għajnuna li toffrilu x-xjenza umana, imma wkoll id-
dawl li toffri dik li Santa Tereża Benedetta tas-Salib (Edith Stein) issejjaħ scientia crucis (għerf tas-salib) 
li jgħallimna Kristu Msallab. Flok prietka sabiħa biex ifisser x’inhi t-tbatija, Ġesù “tgħallem minn dak 
li huwa bata xi tfisser l-ubbidjenza, u billi laħaq il-perfezzjoni” (Lhud 5, 8-9) sar il-Feddej tal-umanità. 
Ġesù bata ħafna għax ħabb ħafna, tant li dik li sejjaħna scientia crucis issir scientia Amoris (għerf tal-
Imħabba). Hekk huwa tefa’ dawl ġdid fuq il-misteru tat-tbatija. Kif jikteb il-Papa Franġisku fl-ewwel 
enċiklika tiegħu, “li temmen ma jfissirx biss li tħares lejn Ġesù, imma jfisser ukoll li tara l-affarijiet kif 
kien jarahom Ġesù, bl-għajnejn tiegħu. Li temmen ifisser li jkollok l-istess ħarsa li kellu Ġesù” (Lumen 
Fidei, 18). Għalhekk, aħna li nemmnu mhux biss għandna tama li Ġesù jgħinna fit-tbatija, imma jeħtieġ 
ukoll li nħarsu lejn it-tbatija bl-istess viżjoni li kellu l-Imgħallem Divin.

Il-Kelma tal-Kappillan
Dun Lino Azzopardi

Misjuq mill-imħabba, il-bniedem sofferenti jista’ jingħaqad mas-Salib tal-Feddej u hekk it-tbatija 
tiegħu tkun att ta’ mħabba lejn Ġesù u lejn il-bnedmin. Tkun tassew grazzja kbira jekk bħal Missierna 
Pawlu naslu biex ngħidu: “Jien nifraħ bit-tbatijiet tiegħi minħabba fikom, għaliex bihom jiena ntemm 
f ’ġismi dak li jonqos mit-tbatijiet ta’ Kristu għall-ġisem tiegħu li hu l-Knisja” (1 Kol 1, 24). B’dan il-mod 
it-tbatija umana, imdawla mill-Kurċifiss, issir riżorsa li taf tibdel l-istorja ta’ ħafna.

Il-festa ta’ Santa Marija tfakkarna li dan il-ġisem tagħna, għalkemm marradi, għandu valur etern, 
tant li Marija ġiet imtellgħa s-Sema bir-ruħ u bil-ġisem. Imma l-Assunta hija wkoll l-Addolorata – dik 
il-mara li b’ħafna mħabba waqfet ma’ Binha fuq is-salib u farrġitu fit-tbatija ħarxa tiegħu. Marija hija dik 
l-omm li laqgħet il-ġisem mejjet ta’ Binha, u bħal dik l-omm li tidfen lil xi ħadd minn uliedha, ħaddnitu 
b’għożża kbira u bkietu. Hi li kellha l-esperjenza tal-mard u l-mewt, tifhem lilna meta ngħaddu minn 
mumenti ibsin bħal dawn. Marija, Saħħa tal-Morda, timliena bil-kuraġġ biex ngħixu l-esperjenza tal-
mard fid-dawl tal-Bxara t-Tajba.

Nixtieq nieħu l-okkażjoni tal-festa tagħna biex minn qalbi nirringrazzja lis-saċerdoti li jagħtu 
s-servizz tagħhom fil-parroċċa tagħna. Għandna komunità sabiħa u li tħobb lil Alla għax fil-passat 
dejjem kien hawn saċerdoti li taw ħajjithom għall-ħidma pastorali.

Irrid ngħid grazzi kbira lil dawk kollha li, min f ’qasam u min f ’ieħor, jgħinu fil-ħidma pastorali. 
Nemmen li kull ħidma hija bżonjuża u nassigurakom li hija apprezzata ħafna.

Għandna wkoll persuni, fosthom ħafna anzjani u morda, li jitolbu kuljum għall-komunità tagħna 
u għall-ħidma li ssir fil-parroċċa. Anke lil dawn nixtieq ngħidilhom grazzi minn qalbi u nwegħidhom 
it-talb tiegħi.

Irrid nirringrazzja ħafna lil dawk kollha li jagħtu xi servizz fil-knisja jew fil-gruppi u l-kummissjonijiet 
tagħna. Grazzi wkoll lil dawk li jgħinu l-komunità tagħna billi jxammru l-kmiem u jagħmlu xogħlijiet ta’ 
siwi kbir is-sena kollha. Grazzi lill-benefatturi kollha.

Tal-imħabba tagħkom ilkoll lejn il-parroċċa tagħna għad irid iħallaskom il-Mulej fis-Sema.
Minn qalbi nixtieq festa ta’ ferħ u paċi lil kulħadd. Ġesù jbierek lilkom u l-familji tagħkom.

It-test ta’ din l-Eżortazzjoni tal-Papa Franġisku huwa wieħed li għandu lingwaġġ mill-aktar dirett u pastoralment 
prattiku. L-iskop tiegħi huwa li nagħti xi linji-gwida dwar din l-Eżortazzjoni li ġġib id-data tal-24 ta’ Novembru 2013. 
Ippubblikata fi tmiem is-Sena tal-Fidi, Evangelii Gaudium (Il-Ferħ tal-Vanġelu) għandha importanza partikulari 
għaliex mhux biss hija l-Eżortazzjoni Appostolika li tiġbor il-frott tas-Sinodu tal-Isqfijiet dwar l-Evanġelizzazzjoni 
l-ġdida (Ottubru 2012), imma hija d-dokument programmatiku tal-Pontifikat tal-Papa Franġisku.

Il-Papa jistqarr li permezz tad-dokument huwa jrid juri l-importanza tal-evanġelizzazzjoni fil-prattika. L-għan 
tiegħu huwa li jipproponi stil partikulari ta’ evanġelizzazzjoni li jmiss kull aspett tal-ħajja tal-Knisja. Jisħaq li waqt li 
l-Knisja xxandar l-Evanġelju, hija takkumpanja lill-bnedmin tal-lum. Huwa jisħaq ukoll li mhuwiex possibbli li nħallu 
“kollox kif inhu”, u li għalħekk huwa importanti li nħaddnu stat permanenti ta’ missjoni. L-għan tiegħu hu – kif jistqarr 
fit-talba tiegħu lill-Verġni Marija fi tmiem id-dokument – li nfittxu toroq ġodda biex Ġesù jasal għand kulħadd.

Il-“ħolma” tal-Papa Franġisku hi li l-Knisja, mingħajr telf ta’ żmien, timxi fit-triq tal-konverżjoni pastorali u 
missjunarja. Huwa jitħaddet dwar atteġġjament personali u komunitarju li kapaċi jittrasforma mill-qiegħ id-drawwiet, 
l-istil, il-lingwaġġ u l-istrutturi tal-Knisja, b’mod u manjiera li dawn ikunu indirizzati għall-evanġelizzazzjoni u mhux 
għal dik li hu jsejħilha “awto-preservazzjoni” ta’ dak li għandna jew li mdorrijin bih.

Fl-Evangelii Gaudium, il-Papa Franġisku ma jagħtiniex biss sintesi ta’ konklużjonijiet mis-Sinodu tal-Isqfijiet ta’ 
Ottubru 2012, imma qed joffri lill-komunità nisranija kollha test impenjattiv li fih innifsu huwa programm ta’ ħidma 
mħux biss għalih, imma għal kull imgħammed. Il-ħolma tiegħu hi li l-Evanġelju jasal għand kulħadd. Jgħid li l-Knisja 
u l-istrutturi kollha tagħha – minn fuq nett sa isfel nett – iridu jkunu ispirati mill-Evanġelju. Dak li mhuwiex skont 
l-Evanġelju għandu jinbidel jew jitneħħa, u – jgħid – li m’għandniex nibżgħu nagħmlu dan. L-appell tiegħu huwa li 
nkunu kuraġġużi u kreattivi, waqt li nieqfu darba għal dejjem ngħidu “għax dejjem hekk għamilna”.

Evangelii Gaudium tipproponilna triq li l-karatteristiċi tagħha huma dawk li diġà rajna fl-ewwel żmien tal-
Pontifikat tal-Papa Franġisku. Huwa jrid li niskopru mill-ġdid il-ħniena ta’ Alla bħala “l-akbar fost il-virtujiet”. Jisħaq 
fuq Knisja li tiftaħ il-bibien u toħroġ biex tiltaqa’ ma’ kulħadd, u tilħaq “il-periferiji umani” ta’ żminijietna.

Il-qalba tad-dokument huwa ddedikat lil dawk li, fil-Knisja, jaħdmu fis-servizz tax-xandir tal-Aħbar it-Tajba. 
Iħeġġiġhom għal inizjattivi dejjem ġodda u li jużaw il-potenzjal kollu li huma mżejna bih, imma jiftħilhom għajnejhom 
ukoll biex joqogħdu attenti minn għadd ta’ tentazzjonijiet bħal ċerta telqa egoistika, il-pessimiżmu sterili u minn dik 
li hu jsejħilha “mondanità spiritwali”. Jolqtok il-fatt li mill-ewwel paġni tad-dokument il-Papa jisħaq dwar ix-xandir 
ferrieħi tal-Evanġelju, tant li għal 59 darba huwa jirrepeti l-kelma “ferħ”.

Fost it-temi li huma rikorrenti fit-test tal-Eżortazzjoni, insibu l-importanza li l-Papa jagħti lil-laqgħa tal-persuna 
ma’ Ġesù. Din hija laqgħa mill-aktar personali. Il-Papa jistieden lil kull nisrani biex jekk ma jġeddidx din ir-relazzjoni 
personali, almenu jieħu deċiżjoni li jħalli lil Ġesù jiltaqa’ miegħu. Alla ma jegħja qatt jaħfrilna. Huwa jġorrna fuq 
spallejh, u dan jagħmlu kull darba li jaħfrilna. Din il-laqgħa mal-Mulej tgħinna biex inkunu aktar umani. Frott ta’ din 
ir-relazzjoni, ngħixu l-komunjoni li tfejjaq u nġibu ’l quddiem ir-rabtiet interpersonali.

Tema oħra importanti li niltaqgħu magħha f ’dan id-dokument hija dik ta’ Knisja li ma tibqax magħluqa bejn il-
ħitan tat-tempju, imma li “toħroġ”. Kull meta Alla jsejjaħ lil xi ħadd – bħal Abram, Mosè u Ġeremija – dejjem jagħtih 
missjoni. Il-Papa jgħid li l-istess jgħodd għall-Knisja u għal kull membru tagħha. Kull wieħed u kull waħda mill-
imgħammdin huwa msejjaħ biex jitlaq mill-għeluq u s-sigurtà li nsibu “ġewwa”, fil-kenn ta’ dak li aħna mdorrijin bih 
jew li nafu, u joħroġ fil-misraħ fejn jobrom ir-riħ, u fejn aktarx se nkunu kkontestati minn dawk li ma jaqblux magħna. 
Il-membri tal-Knisja huma mħeġġa biex jieħdu l-inizjattiva u jagħmlu l-ewwel pass, minġħajr biża’, u jmorru jfittxu 
l-imbegħdin li jinsabu f ’salib it-toroq. Il-Papa jistqarr li jippreferi Knisja li hija “feruta u mċappsa għax ħarġet fit-toroq, 

L-Eżortazzjoni Appostolika Evangelii Gaudium
Minn Dun Hector Scerri

milli Knisja li hija marida minħabba l-għeluq u l-kumdità li ggranfat magħhom biex ikollha sigurtà”.  
Knisja li “toħroġ” hija Knisja li tevanġelizza. Kif wieħed jistenna, l-evanġelizzazzjoni hija t-tema rikorrenti li tinseġ 

flimkien il-partijiet kollha u l-paragrafi kollha tal-Eżortazzjoni Evangelii Gaudium. Il-Papa jisħaq dwar il-mod kif 
nikkomunikaw lill-oħrajn l-Evanġelju. Jgħid li huwa dejjem importanti li nkunu nafu x’inhu l-kuntest li fih qegħdin 
dawk li lilhom irridu nwasslu l-Aħbar it-Tajba. Hija responsabbiltà kbira li l-messaġġ li tana Kristu nwassluh sħiħ, 
kif inhu: “M’għandniex nimmutilaw s-sħuħija (l-integralità) tal-messaġġ tal-Evanġelju”. Barra minn hekk, ifakkarna 
l-Papa, kull waħda mill-veritajiet tal-fidi tagħna, nifhmuha aħjar jekk inpoġġuha f ’relazzjoni mal-armonija sħiħa tal-
messaġġ nisrani (n.39). 

Aspett importanti tal-evanġelizzazzjoni huwa dak il-kuntatt san mal-kulturi differenti f ’kull rokna tad-dinja u 
d-djalogu, anke jekk diffiċli, mas-soċjetà tal-lum. Aktar minn darba, il-Papa jenfasizza l-fatt li l-missjoni tal-Knisja hi 
li tevanġelizza. Jgħid li l-Knisja – li hi misteru u għandha għeruqha fit-Trinità qaddisa – tidher b’mod konkret fl-istorja 
bħala poplu pellegrin u poplu li jevanġelizza. Dan ikompli jfissru meta jsemmi l-inizjattiva ta’ Alla li jidħol f ’relazzjoni 
magħna l-bnedmin, u jsawwab l-Ispirtu s-Santu fina biex jagħtina l-grazzja tiegħu. Dan iseħħ mhux biss fuq livell 
personali, imma fuq kollox, bħala komunità. Li flimkien nagħmlu l-Knisja jfisser li nkunu ħaġa waħda mal-proġett 
tal-imħabba ta’ Alla: li nkunu l-ħmira ta’ Alla fost il-bnedmin.

Il-Papa Franġisku jisħaq dwar il-ħtieġa ta’ fedeltà lejn l-Evanġelju biex ngħixu ta’ aħwa tassew fir-relazzjonijiet 
ta’ bejnietna. Huwa jfakkarna fir-responsabbiltà tan-nisrani lejn għajru, fuq kull livell – kemm dak individwali, 
kif ukoll fuq livell ta’ soċjetà partikulari, u dik globali. Jgħid li dan it-tagħlim kollu huwa “aħbar tajba”, u jistedinna 
kontinwament “għall-imħabba fraterna, għas-servizz umli u ġeneruż, għall-ġustizzja u għall-ħniena lejn il-fqir”. Il-
Papa jisħaq fuq “Knisja fqira mogħtija kollha kemm hi għall-fqar”. L-Evanġelizzazzjoni l-ġdida hija sejħa biex nagħrfu 
l-preżenza tal-foqra u li npoġġuhom fiċ-ċentru tal-ħajja tal-Knisja. Jurina kif ix-xandir tal-Aħbar it-Tajba mill-Knisja 
għandu jindirizza aspetti bħalma huma l-ekonomija, il-ġid komuni, il-ħtiġijiet ta’ dawk li qegħdin ibatu l-isfruttament, 
id-drittijiet tal-bniedem, il-paċi soċjali, id-djalogu soċjali u l-libertà reliġjuża.

Aktar ma nkunu qrib tal-Mulej aktar nimtlew bl-entużjażmu li nevanġelizzaw! Aktar ma nduqu l-kelma tiegħu, 
aktar nipperseveraw fil-ħidma tal-evanġelizzazzjoni. Il-Papa jgħidilna li “l-missjunarju veru ma jieqaf qatt li jkun 
dixxiplu, u jaf li Ġesù jimxi miegħu, jitkellem miegħu, jieħu n-nifs miegħu u jaħdem mieġħu”. Ifakkarna li aħna l-Poplu 
ta’ Alla, u għalhekk mhux biss għandna relazzjoni miegħu, imma li flimkien għandna responsabiltà li nwassluh bix-
xhieda tagħna bħala komunità. Dan jitlob minna għotja sħiħa u dedikazzjoni.

Maracana Pastizzeria
425, Fleur-De-Lys Road, B’Kara

Pastizzi, Pizza Mushrooms, Pizza Eggs & Sausages, 
Pizza Eggs & Olives, Pizza Tuna, Qassatat, Meat Pies, 

Chicken Pies, Tuna & Spinach Pies, Anchovy Pies, 
Baked Timpana, Baked Rice, Frankfurters, Wudy 

Cheese, Wudy Chicken.

Frozen items: pastizzi, qassatat u sausage rolls.

Għaġina friska kuljum.

Naċċettaw ordnijiet għall-parties.

• Attended School of Hairdressing and Beauty Therapy
• Fully Qualifi ed - Obtained Diploma in Hairdressing (City and Guilds)
• Trained in London with Steinter Transocean Ltd.
• 10 Years Experience in Hairdressing
• Worked on 2 different 5-6 Star renowned Cruise Liners as a hairstylist
• Worked in 3 renowned local hairdressing salons

On presentation of this fl yer, a free intensive hair treatment
is given before the service of a cut and blowdry.

• Fully Qualifi ed - Obtained Diploma in Hairdressing (City and Guilds)

• Worked on 2 different 5-6 Star renowned Cruise Liners as a hairstylist

On presentation of this fl yer, a free intensive hair treatment

• Trendy 
Haircuts

• Trendy Styles
• Blowdrys
• Upstyles

• Perms
• Straightenings
• Intensive Hair 

Treatments
• Hair Extensions

• Highlights
• Lowlights

• Colours

Nadine Attard Bezzina - B. Bontadini Street, Birkirkara
E-mail: nattardbezzina@yahoo.com • Mob.: 7909 3505  •  Tel: 2147 2475

194, Valley Road, B’Kara.
Tel: 21 495 953

For Smart & Casual Footwear
Specializing in Ladies shoes 

with matching bags

Zampolini
Footwear

Il-Ħsieb tal-Papa Franġisku  
fuq il-Parroċċa

Minn 

Dun Joe Galea Curmi

Fl-Eżotazzjoni Appostolika Evangelii Gaudium (Il-Ferh tal-Vanġelu) il-Papa Franġisku jfakkarna 
li għalkemm il-parroċċa mhix l-unika istituzzjoni li tevanġelizza, jekk hija tkun kapaċi tadatta 
ruhha kontinwament, tibqa’ tkun dik l-espressjoni tal-Knisja li tgħix qalb id-djar ta’ wliedha. Il-Papa 
jiddeskrivi l-parroċċa bhala preżenza ekkleżjali f ’territorju partikulari, il-post tas-smigħ tal-Kelma, fejn 
il-ħajja nisranija tikber, fejn iseħħ id-djalogu, ix-xandir tal-kelma, il-karità ġeneruża, l-adorazzjoni u 
ċ-ċelebrazzjoni. Huwa jikkritika dawk il-komunitajiet jew parroċċi li mhumiex akkoljenti għax fihom 
hemm burokrazija żejda, jew fejn l-aspett amministrattiv huwa aktar importanti minn dak pastorali, 
jew fejn insibu biss is-sagramenti mingħajr forom oħra ta’ evangelizzazzjoni. Il-Papa Franġisku jistqarr 
li hemm komunitajiet żgħar, gruppi u movimenti nsara li huma rikkezza fil-Knisja minħabba l-mod kif 
jevanġelizzaw u l-entużjażmu li għandhom.

Il-Papa Franġisku jgħid li: 
1.	 Il-parroċċa mhijiex istituzzjoni li għadda żmienha. Imma hemm bżonn ta’ tiġdid kostanti. 

Għalhekk hemm bżonn ta’ proċess ta’ dixxerniment, purifikazzjoni u riforma. 
2.	 Il-parroċċa għandha flessibiltà kbira. Ħafna jiddependi mill-ftuħ u mill-kreattività tal-komunità 

u ta’ min imexxiha. 
3.	 Il-parroċċa trid tkun f ’kuntatt mal-ħajja u d-djar tal-poplu. Il-parroċċa mhijiex struttura medhija 

biha nnifisha. Il-parroċċa m’għandhiex issir struttura maqtugħa mill-poplu jew tirriduċi ruħha 
għal grupp żgħir ta’ nies magħżula. 

4.	 Il-parroċċa hija l-preżenza tal-Knisja f ’territorju partikulari. Ambjent fejn: tisma’ l-kelma ta’ Alla 
u tipproklamaha; tqim u tiċċelebra; tidħol għal impenn ta’ karità u djakonija ma’ dawk fil-bżonn. 

5.	 Il-parroċċa għandha tgħin lill-insara jissaħħu fir-relazzjoni personali ma’ Ġesù Kristu, fih isibu 
l-għajn li taqta’ l-għatx. Għandha tgħinhom jikbru fil-formazzjoni nisranija u fl-istess waqt 
tinkoraġġihom biex ikunu evanġelizzaturi.

6.	 Il-parroċċa għandha tkun ambjent li jilqgħek, a welcoming community. Il-Papa jitkellem fuq xi 
parroċċi u komunitajiet fejn l-ambjent ma jilqgħekx, u l-aspett amministrattiv jirbaħ fuq dak 
pastorali. Meta jkun hemm ambjent li jilqgħek, dan jgħin biex ikun hemm komunjoni ħajja u 
parteċipazzjoni u b’hekk il-parroċċa tinbena f ’komunità ta’ komunitajiet. Il-Papa jitkellem fuq 
il-valur u r-rikkezza tal-assoċjazzjonijiet u movimenti li jġibu ħeġġa għall-evanġelizzazzjoni. 
Dawn m’għandhomx jinqatgħu għal rashom u jitilfu l-kuntatt mal-parroċċa lokali. Dan il-kuntatt 
jgħinhom biex ma jikkonċentrawx biss fuq parti mill-Evanġelju jew jitilfu l-għeruq tagħhom. 

7. Il-parroċċa għandu jkollha orjentament missjunarju. Tgħaddi mill-ministeru pastorali ta’ 
konservazzjoni għall-ministeru pastorali missjunarju. Il-Papa jgħid li l-ħolma tiegħu hi li l-Knisja 
tagħmel għażla missjunarja fejn id-drawwiet, l-istrutturi, il-programmi jkunu indirizzati għall-
evanġelizzazzjoni mhux biex nikkonservaw dak li għandna. Irridu noħorġu ’l barra miż-żona fejn 
aħna komdi. Il-ħajja tikber meta tingħata, u tiddgħajjef fl-iżolament u meta kollox hu komdu. 

8.	 Il-parroċċa trid tfittex lil dawk li tbiegħdu. Tkun komunità ta’ dixxipli missjunarji li jfittxu lil 
dawk li tbiegħdu. 

9.	 Il-parroċċa trid tagħti kas il-frott, tikkura l-qamħ u ma titlifx is-sabar minħabba s-sikrana, u 
tiċċelebra kull rebħa, żgħira kemm hi żgħira. 

10.	Għal din il-ħidma, il-parroċċa teħtieġ ħafna paċenzja u determinazzjoni appostolika.

1, Dun Karm Psaila Street
Birkirkara

Tel: 21480397 / 27223334 / 21423282

Mobile: 99471817
Email: orders@alistairfenech.com

website: www.alistair.com

Offerta għall-Parroċċa
Fl-okkażjoni tal-Festa ta’ Santa Marija qed nistednukom tagħmlu offerta lill-parroċċa. Poġġu 

l-offerta tagħkom fl-envelope li qed jitqassam ma’ dan il-fuljett u ġibu l-envelope l-knisja jew l-uffiċċju 
parrokkjali.

Bl-għajnuna tagħkom inkunu nistgħu nkomplu bil-ħidma pastorali tagħna mat-tfal, żgħażagħ, 
familji, anzjani u persuni f ’diffikultà. L-offerta tagħkom tgħinna nżommu ndaf u akkoljenti l-knisja, 
l-uffiċċju tal-parroċċa u ċ-ċentru parrokkjali. Bl-għajnuna tagħkom inkunu nistgħu nkomplu diversi 
xogħlijiet importanti fil-knisja.

Grazzi ħafna tal-offerta tagħkom.

Programm Festa Santa Marija 2014

It-Tnejn 11 t’Awwissu – L-Ewwel Jum tat-Tridu – Marija Sultana tal-Familja 
– Jum il-Familja
	 5.30p.m.	 Rużarju mmeditat quddiem Ġesù Ewkaristija mmexxi mill-membri tal-Kummisjoni 

Parrokkjali Familja.
	 6.00p.m.	 Quddiesa bil-kant u bl-omelija mmexxija mir-Rev. Dun Ġorġ Schembri. Għall-Quddiesa 

jattendu l-koppji li qed jiċċelebraw xi anniversarju speċjali taż-żwieġ tagħhom.

It-Tlieta 12 t’Awwissu – It-Tieni Jum tat-Tridu – Marija Omm il-Knisja –  
Jum il-Komunità Nisranija 
	 5.30p.m.	 Rużarju mmeditat quddiem Ġesu Ewkaristija mmexxi mnn membri tal-gruppi u l-għaqdiet 

parrokkjali.
	 6.00p.m.	 Quddiesa bil-kant u bl-omelija mmexxija mir-Rev. Dun Ġużepp Brincat. Għall-Quddiesa 

jattendu l-membri kollha tal-kummissjonijiet, gruppi u għaqdiet tal-parroċċa.



Programm Festa Santa Marija 2014

Parroċċa Santa Marija - Birkirkara 
Ħinijiet tal-Quddies

Mit-Tnejn sas-Sibt: 7.00a.m., 8.30a.m., 6.00p.m.
Il-Ħadd: 7.00a.m., 8.30a.m., 10.00a.m., 6.00p.m.

Tixtieq tqerr?
Idħol fis-sagristija qabel jew wara l-quddiesa.

Ħinijiet tal-Uffiċċju Parrokkjali:
It-Tnejn u l-Erbgħa: 4.30p.m. – 5.30p.m.

Is-Sibt: 9.30a.m. – 11.00a.m.
Tel: 21448026 / 27448026

E-mail: parrocca.b’kara.sm@maltadiocese.org

L-Erbgħa 13 t’Awwissu – It-Tielet Jum tat-Tridu – Marija Saħħa tal-Morda – 
Jum l-Anzjani u l-Morda
	 5.30p.m.	 Rużarju mmeditat quddiem Ġesù Ewkaristija mmexxi mill-membri tal-Kummissjoni 

Parrokkjali Djakonija.
	 6.00p.m.	 Quddiesa bil-kant u bl-omelija mmexxija mir-Rev. Kappillan Dun Josef Mifsud. Fil-Quddiesa 

jkun amministrat is-Sagrament tad-Dilka tal-Morda.

Il-Ħamis 14 t’Awwissu – Lejlet il-Festa – Marija Sultana tas-Sema u l-Art
	 8.30a.m.	 Quddiesa għat-tfal kollha u għal kulħadd mir-Rev. Kappillan Dun Karm Busuttil.
	 5.30p.m.	 Rużarju mmeditat quddiem Ġesù Ewkaristija mmexxi mill-membri tal-Kummissjoni 

Parrokkjali Liturġija.
	 6.00p.m.	 Quddiesa bil-kant u bl-omelija mmexxija mir-Rev. Patri Walter Vassallo OFM . Il-Quddiesa 

tibda bit-trasport tar-Relikwa mill-artal tagħha għal fuq l-artal prinċipali. Waqt il-Quddiesa 
nitolbu flimkien it-Talba ta’ Filgħaxija (l-Għasar). 

Il-Ġimgħa 15 t’Awwissu – Jum il-Festa tal-Verġni Marija Mtellgħa s-Sema, 
Patruna tal-Komunità Parrokkjali Tagħna
	 7.00a.m.	 Quddiesa bil-kant u bl-omelija mir-Rev. Dun Ġużepp Brincat.
	 8.30a.m.	 Quddiesa bil-kant u bl-omelija mir-Rev. Dun Ġorġ Schembri.
	 10.00a.m.	 Quddiesa bl-omelija mmexxija mir-Rev. Dun Nicholas Doublet. Il-Quddiesa tkun animata 

mill-gruppi tal-adolexxenti u ż-żgħażagħ.
	 5.30p.m.	 Rużarju mmeditat quddiem Ġesù Ewkaristija mmexxi mill-membri tal-Kunsill Pastorali 

Parrokkjali.
	 6.00p.m.	 Quddiesa Solenni Kkonċelebrata bit-Talba ta’ Filgħaxija mmexxija mir-Rev. Kappillan Dun 

Lino Azzopardi. Jagħmel l-omelija tal-okkażjoni r-Rev. Kappillan Patri Martin Schembri O. 
Carm.

		  Wara l-Quddiesa kulħadd huwa mistieden għal bibita fil-bitħa tal-knisja.



Ħruġ:
Stampar tal-fuljett tal-festa	 €898
Servizz ta’ saċerdoti	 €100
Catering	 €324
Fjuri	 €251

Total Ħruġ	 €1573

Dħul:
Offerti fl-envelopes	 €1500
Reklami fil-fuljett tal-festa	 €800

Total Dħul	 €2300

Bilanċ	 €727

Festa Santa Marija 2013
Rendikont Finanzjarju

Psaila Street
Birkirkara

Tools, Electrical & Plumbing 
Fittings, Construction Material, 
Paint & Colour Mixing 

Tel: 21484198

The Hair & Beauty Shop
89, E. B. Vella Street, Birkirkara

Hair by Christine
Tel: 21485551

Mob: 99825584

Beauty & Nail Technician by Annalise
Mob: 79957135

Minn fuq il-Qorriegħa, 
ma’ Binha Ġesù, 
xorbot l-aħħar qatriet tal-imrar… 
imbagħad għebet minn ħarset in-nies 
u għexet ma’ Ġwanni, 
medhija fit-talb… u fid-dar.

Sa qtajja kotrana ta’ anġli, 
ġabruha, 
ħaduha, 
ressquha sal-ogħla altar.

Fuq tron diġa mħejji għaliha, 
minn qabel iż-żmen, 
wassluha għalenija, jberkuha. 
Il-Qaddisin ta’ Alla inġabru quddiemha, 
f ’isimha, bl-oħla ġieħ ifaħħruha 
u flimkien ma’ Alla nnifsu, 
fost ferħ liema bħalu, 
Reġina tas-Sema, 
bix-xettru w kuruna, libbsuha.

Gew l-Angli Kotrana
Minn Charles Mifsud

. .

Id-data tas-27 ta’ April 2014 ser tibqa’ mmarkata bħala ġurnata storika għall-Knisja. F’dan il-jum, il-Papa 
Franġisku kkanonizza lill-Papa Ġwanni XXIII u lill-Papa Ġwanni Pawlu II, fil-presenża tal-Papa Emeritu Benedittu 
XVI. Ġurnata waħda, b’erba’ Papiet bħala protagonisti. 

Xi tfisser kanonizazzjoni?
Kanonizazzjoni hija dikjarazzjoni tal-Knisja fejn, wara investigazzjoni fil-fond, jiġi kkonfermat li l-persuna 

għexet il-virtujiet evanġeliċi b’mod erojku u qiegħda f ’komunjoni ma’ Alla fil-Ġenna. B’hekk din il-persuna tista’ 
sservi ta’ mudell ta’ ħajja nisranija għall-insara f ’din id-dinja u tista’ tiġi mitluba tinterċedi quddiem Alla għat-talbiet 
tagħna.

Min kienu l-Papa Ġwanni XXIII u l-Papa Ġwanni Pawlu II?
Il-Papa Ġwanni XXIII, magħruf ukoll bħala l-Il Papa Buono (Il-Papa t-Twajjeb), twieled fl-1880 f ’Sotto il Monte 

fil-Provinċja ta’ Bergamo (fl-Italja) bl-isem ta’ Angelo Roncalli. Sar saċerdot fl-1904. Serva bħala Nunzju Apostoliku 
f ’diversi pajjiżi u fl-1953 inħatar Patrijarka ta’ Venezja mill-Papa Piju XII. Ġie elett bħala Papa fl-1958. Jibqa’ magħruf 
l-aktar għall-ftuħ tal-Konċilju Vatikan II li ra kif jindirizza r-relazzjoni tal-Knisja mad-dinja moderna u kif il-Knisja 
setgħet tagħraf aħjar is-sinjali taż-żminijiet. Dan wassal għal tiġdid kbir u siewi ħafna fil-Knisja. Il-Papa Ġwanni 
XXIII miet fl-1965.

Il-Papa Ġwanni Pawlu II twieled f ’Wadowice (Polonja) fl-1920 bl-isem ta’ Karol Wojtyła. Sar saċerdot fl-1946 u 
nħatar Isqof Awżiljarju ta’ Krakovja fl-1958 u Arċisqof u Kardinal fl-1964. Ġie elett bħala Papa f ’Ottubru tal-1978. 
Tul il-Pontifikat twil tiegħu għamel bosta visti pastorali madwar id-dinja, kiteb ħafna kitbiet u kompla jwettaq dak 
li nbeda fil-Konċilju Vatikan II permezz tal-“Evanġelizzazjoni Ġdida”. 

Il-Papa Ġwanni XXIII u l-Papa Ġwanni Pawlu II: Imħabba speċjali għal Marija
Il-Papa Ġwanni XXIII kien devot tal-Verġni Mbierka. Jekk wieħed jara Il-Ġurnal tar-Ruħ ta’ dan il-Papa jintebaħ 

mill-ewwel b’din id-devozzjoni. Meta kien is-Seminarju kien issieħeb fil-Kongregazzjoni tal-Annunzazzjoni tal-
Immaktulata. Fil-Ġurnal tar-Ruħ naraw li d-devozzjoni u l-imħabba lejn Marija Santissima baqgħu miegħu tul 
l- istadji kollha ta’ ħajtu1.

Il-Papa Ġwanni Pawlu II ukoll kellu devozzjoni speċjali lejn Marija Santissma. Din id-devozzjoni nibtet mit-
telfa ta’ ommu meta kellu anqas minn disa’ snin. L-ewwel pellegrinaġġ tiegħu għamlu fis-Santwarju tal-Madonna 
s-Sewda fil-Knisja tal-Monasteru ta’ Jasna Gora f ’Czestochowa. Fl-iskola sekondarja kien President tas-Sodalizju 
ta’ Marija. Bħala żagħżugħ, Karol Wojtyła kien parti mill-grupp tar-“Rużarju Ħaj” u kien midħla tal-Ispiritwalità 
Karmelitana. Il-ktieb Il-Vera Devozzjoni lejn il-Verġni Mbierka ta’ San Alwiġi de Montfort ħalla impatt qawwi fuqu2.

Meta ġie elett Papa, Karol Wojtyła għazel il-motto Totus Tuus li jfisser “Kollni Tiegħek” u li hu meħud mill-
kitba tal-istess San Alwiġi de Montfort. Anke l-emblema tal-Pontifikat tiegħu tirrappreżenta l-parteċipazzjoni ta’ 
Marija fir-Redenzjoni ta’ Kristu. Fit-13 ta’ Mejju 1981, 64 sena wara d-dehra tal-Madonna f ’Fatima, sar attentat fuq 
ħajtu. Il-Papa kien ċert li salva permezz tal-interċessjoni ta’ Marija. Is-sena ta’ wara żar is-Santwarju tal-Madonna 
f ’Fatima u poġġa l-balla li darbitu fil-kuruna tal-istatwa tal-Madonna. Fl-Enċiklika Redemptoris Mater, ippubblikata 
fl-1987, il-Papa wera r-rwol ta’ Marija bħala Medjatriċi bejn il-bnedmin u Binha Ġesù. Fl-2002, bl-Ittra Appostolika 
Rosarium Virginis Mariae, kompla jispjega l-valur tat-talba tar-Rużarju u kif din it-talba hija Kristo-ċentrika. B’din 
l-Ittra, l-Papa introduċa ħames posti ġodda: Il-Misteri tad-Dawl3.

Dawn iż-żewġ Papiet li mexxew il-Knisja b’mod tassew qaddis huma b’hekk magħqudin flimkien fl-imħabba 
tagħhom lejn Marija, li hi Omm Alla u Ommna4. Fuq l-eżempju tagħhom, ejjew nafdaw lilna nfusna f ’idejn Marija 
sabiex bl-interċessjoni tagħha nsiru dejjem aktar nixbhu lil binha, Kristu Sidna! 
Referenzi
	 1	 De Candido, Luigi (2003) ‘La Vergine Maria nel “Giornale dell’anima”: La grande devozione mariana del Beato Giovanni XXIII’ in Madre di Dio, 

12, Roma: Società San Paolo - http://www.stpauls.it/madre03/0312md/0312md23.htm
	 2	 Drake, Tim (2014) ‘Totus Tuus: The Key to St. Pope John Paul the Great’ in Catholic Pulse (30th April 2014) - http://www.catholicpulse.com/cp/

en/columnists/drake/043014.html
	 3	 Ibid.
	 4	 H.E. Javier Echevarría (2014) ‘John XXIII and John Paul II: two holy Popes, two Marian saints’

Żewġ Papiet Qaddisin u l-Imħabba 
Tagħhom lejn Marija Santissma
Minn Andrea Pace

Minn għerq is-siġra li tqaċċtet bi ħjiena, 
u ġiet mirġuna bi star tal-ħadid, 
li ħonqilha n-nifs, serqilha ħelsienha, 
biex sfat ħawlija, bla tam’ għat-tiġdid.

Feġġet nebbieta li ħarġet mill-kefen, 
mis-saltna tal-waħx, minn qabar l-imwiet, 
li kibret f ’rimja bla qatt kien mistenni, 
li ntrefgħet fl-għoli, biex tmiss-is-smewwiet.

B’ruħha mħejjija biex tieħu b’id Alla, 
ħa jtiha l-barka biex tmexxi ’l quddiem, 
jidlikha mexxej biex mit-tron ta’ Pietru, 
jiġbor il-merħla tal-bniedem fis-sliem.

Ħareġ mill-qoxra tas-saltna ta’ Ruma, 
b’ħeġġa biex jgħaqqad ġnus kollha flimkien, 
ġera mad-dinja sal-ibgħad irkejjen 
biex f ’isem Kristu, jnedilhom ħelsien.

Widdeb bis-setgħa mexxejja li ħonqu 
f ’arthom il-bxara li ġab il-Feddej, 
għamlu mill-bniedem xejn inqas minn magna, 
għodda ta’ fejda mingħajr jedd ta’ xej’.

Għallem l-imħabba ta’ dinja aħwija, 
saħaq minn ġidha jitrejjaq kulħadd, 
l-artijiet għonja fid-dmir li mill-foqra, 
il-madmad tad-djun minn għonqhom jinħatt.

Għannaq bi ħlewwa u ħaddan ma’ sidru, 
lil min ried ħajtu jġib ħesrem fit-tmiem, 
“ibni fi Kristu, inħobbok, naħfirlek,” 
fil-ħabs fejn żaru tennielu dal-kliem.

Talab mal-Mislem ġo darhom f ’Moskea, 
fis-Sinagoga mar ngħaqad mal-Lhud, 
ħarġet minn fommu it-talba tal-maħfra, 
biex tinben’ għaqda li tagħha jkun xhud.

F’wiċċ ħadd ma’ beża’ biex f ’isem is-sewwa, 
jiċċaħħad il-jedd tal-gwerer u l-ġlied, 
nisel il-firda, il-ħerba, l-mibegħda, 
il-qerda bla għadd ta’ ħafna ulied.

Karol Wojtyla
Minn Frans Borġ

L-imħabba kbira li wera mal-morda, 
hu marid bħalhom jagħmlilhom il-qalb, 
biex miegħu jimxu t-triq tat-tbatija, 
jagħmlu mill-ħajja ħannieqa ta’ talb.

F’ġenna mill-isbaħ jiltaqa’ maż-żgħażagħ, 
f ’nofshom dax-xwejjaħ iħossu żagħżugħ, 
jarahom qalb waħda, ilkoll għalenija, 
jagħmlu ħilithom sabiex iferrħuh.

L-għaxqa ta’ qalbu b’tarbija fuq driegħu, 
imdawwar bit-tfal hemm ruħu tithenna, 
donnu jistieden ħa nkunu lkoll bħalhom, 
biex kulħadd jiret is-Saltna tal-Ġenna.

Mhux ta’ b’xejn ismu jissemma bil-qima, 
il-ħlewwa tiegħu għamlitu maħbub, 
tbissima safja fih tixhed qdusija, 
dal-bniedem dħuli li seraq il-qlub.

Biex hekk waqt l-għabex ta’ jiemu jgħix fostna, 
waqqaf sogħbiena lid-dinja li żar, 
tistenna l-firda ta’ dal-maħbub tagħha, 
li minn qiegħ qalbu xtaqilha l-aħjar.

U kif ġie Kristu sabiex jieħdu miegħu, 
fis-Saltna tad-Dawl, fil-jum ta’ bla tmiem, 
ittajret ruħu biex tieħu l-ħlas tagħha, 
wiċċ imb’wiċċ m’Alla tithenna fis-sliem,

U nstemgħet l-għajta tal-kotr’ għalenija, 
minn fomm il-ġmiegħi li mill-aktar fis, 
irridu l-Papa Ġwanni Pawlu t-Tieni, 
dal-bniedem t’Alla, jinħatar qaddis.

A. Żmien Medjevali
Seklu 16 bikri: Kienet diġà teżisti knisja ddedikata lil Santa Marija u lil Sant’Elena fuq l-istess sit.
Żona madwar il-knisja medjevali tkun użata bħala ċimiterju.
F’dan iċ-ċimiterju biswit il-knisja kien hemm żewġ kappelli oħra żgħar.

B. Seklu 17
c. 1615: Jibda x-xogħol fuq il-knisja preżenti.
1615-1618: Jitwaqqgħu ż-żewġ kappelli fiċ-ċimiterju biex jagħmlu wisa’ għall-bini tal-knisja l-ġdida.
c.1634: Titlesta l-korsija.
c.1636-39: Jitlestew il-kappelluni tal-ġnub.
c. 1642: Jitlesta l-kor.
c.1646: Il-knisja tkun lesta minn ġewwa, iżda mingħajr l-artali tal-ġnub.
Insibu l-ewwel deskrizzjoni tal-knisja minn ġewwa.
Il-knisja medjevali ma tissemmiex iktar: possibilment kienet ġa twaqqgħat. 
c. 1656: Titlesta l-koppla. 
c. 1679: Jitlesta l-kampnar. Oriġinarjament dan kellu jkun maqtugħ mill-knisja, il-pedamenti tiegħu 

għadhom midfuna taħt is-sagristija.
Il-knisja ddum tinbena madwar 50-60 sena.

C. Seklu 18
Ottubru 1727: Titpoġġa l-ewwel ġebla tal-knisja ta’ Sant’Elena.
20 t’Ottubru 1782: Titbierek il-knisja l-ġdida ta’ Sant’Elena. Il-knisja ta’ Santa Marija bilkemm tibqa’ 

tintuża.
1787: L-Isqof Labini fi żjara li jagħmel, jikteb li s-saqaf kien fil-periklu li jaqa’. Il-bibien u t-twieqi tal-

knisja ġew imbarrati, imma setgħet tibqa’ tintuża għad-dfin.

D. Seklu 19
c. 1830: Jiġġarfu xi partijiet mis-saqaf
24 ta’ Ġunju 1856: Terremot iġarraf il-koppla u l-bqija tas-saqaf 
Settembru 1894: Imut Mabbli Mallia waqt li kien qed jagħmel xi xogħlijiet ta’ tiswija fil-knisja.
24 t’Ottubru 1894: Latterio Vallone (membru tal-Kunsill tal-Gvern) jgħid li l-kampnar kien fil-periklu 

li jaqa’.

E. Seklu 20
3 ta’ Diċembru 1910: Jitwaqqaf l-ewwel kumitat għar-restawr tal-knisja.
7 ta’ Ottubru 1969: Jibda x-xogħol fuq ir-restawr tal-knisja.
1972: Jitlesta s-saqaf tal-korsija. 
13 ta’ Marżu 1972: Jinbena ħajt diviżorju bejn il-korsija u l-bqija tal-knisja. B’hekk il-quddies seta’ jsir 

fil-korsija waqt li baqa’ għaddej ix-xogħol fil-partijiet wara l-ħajt. 
1978: Jibda x-xogħol fuq it-tanbur tal-koppla. Ix-xogħol jieqaf ftit wara u jdum wieqaf 20 sena.
7 ta’ Jannar 1991: Titlesta l-koppla.

Kronoloġija ta’ ġrajjiet importanti  
fl-istorja tal-Knisja Parrokkjali  
ta’ Santa Marija, B’Kara
Minn Sandro Sciberras

13 ta’ Lulju 1992: Jitwaqqa’ l-ħajt diviżorju.
25 ta’ Marzu 1992: Iż-żona ta’ madwar il-Knisja ta’ Santa Marija ssir Żona Pastorali Awtonoma.
8 ta’ Mejju 2005: Iż-Żona Pastorali Awtonoma ta’ Santa Marija ssir parroċċa u tibda tissejjaħ Parroċċa 

Santa Marija, Birkirkara. 
Diċembru 2005 – April 2006: Heritage Malta tagħmel studju dwar l-istat tal-istruttura tal-knisja.
Ottubru 2009: Jitħaffru tliet boreholes, kull waħda fonda madwar 20 metru biex minnhom jittellgħu 

samples tal-blat li fuqu mibnija l-knisja. Dan kien importanti biex tiġi forsi individwata l-kawża tal-
ħsarat strutturali kbar li l-knisja ilha ssofri minnhom għal ħafna snin . 

2008: Jiġi rrestawrat l-inkwatru titulari ta’ Santa Marija. Waqt dan ix-xogħol tinstab id-data ta’ meta 
sar: 1777.  

2008-2010: Tiġi rrestawrata l-istatwa proċessjonali tal-Madonna tad-Duttrina minn Heritage Malta.
2012-2013: Tiġi rrestawrata pittura tal-Kruċifissjoni, xogħol tal-Prof. Ġużeppi Briffa, mill-kumpanija 

Prevarti.

…ikompli minn paġna 24

Alla l-Missier għażlek b’bintu, Marija
u b’ommu ħatrek Ibnu, ja ħanina.
Biex ġieħ jagħtik ukoll Ruħ il-Qdusija
ntrabat ma’ qalbek f ’imhabbtu divina.
Imdawra b’din l-imħabba daqshekk kbira
Kif qatt tiftaħar l-art li għandha ’l ġismek
- daqs kieku mara kont imsejkna u fqira -
mibdul fi trab. Ma riedx dan jiġri Ibnek.
Għalhekk x’ħin telqu l-Appostli mbikkija
u waħdek ħallewk f ’tal-qabar is-skiet,
biex ħdejH itellgħuk bagħat ’l-anġli, Marija,
u tak l-aqwa post li hemm fis-Smewwiet.
U meta l-Appostli ġo qabrek fittxewk
rawk tiddi fis-Sema u mhux fejn ħallewk.

Lill-Madonna
Mtellgħa
s-Sema
Minn Joseph Sciberras

A | 38/1, Emmanuel Schembri Str, Birkirkara, BKR 1810 
T | 2149 6843
E | info@lds.com.mt 
W | www.lds.com.mt

The Bluebeards Revenge luxury grooming  
products for men now in Malta

The Bluebeards Revenge range of quality shaving and skincare products,  
aimed at the problem shaver, is now available in Malta.

The flagship product in the range is a paraben free, British barbershop quality shaving cream with 
added ingredients like Decelerine™ to specifically reduce beard growth and combat tough stubble. 

It has been formulated to our unique specification in one of the UK’s premier male cosmetics 
laboratories, renowned experts in the field of shaving cream. Decelerine™ can also be found in the 

brand’s brushless shaving solution and post shave balm.
The brand’s beard reducing shaving cream (100ml) beat off fierce competition from 
the likes of Bulldog Male Grooming and Murdock of London to win the award for 

Best Grooming Product of 2013.

The Bluebeards Revenge products are brought to you by 
Antonio’s Barber Shop 91, B. Bontadini Street, B’Kara, 

Tel: 99374443 • www.antoniosbarber.com

sales@jlautier.com

Apertures, Fire Doors, Fire Resistant Curtains, Aluminium 
Railings, Fire Escape Staircases, Curtain Wall Facade, 
Spiral Staircases, Skylights, Canopies, Folding Doors, 

Double Glazing, Glass Railings, Insect Screens, Revolving 
Doors, Automated Doors & Much More



P A R R O Ç Ç A  S A N T A  M A R I J A  –  B I R k I R k A R A
Żurrieq Road, Qrendi QRD 1814

T: 2168 0789 / 2164 9012  •  M: 9949 9084 / 9925 9084
E: bestprint@maltanet.net

BEST

